
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1.Հավանություն տալ կրթության զարգացման պետական 2011-2015 թթ. ծրագրով նախատեսված ենթածրագրերին՝ համաձայն հավելվածի:  

2.Ուսանողներին տրամադրվող ուսումնական վարկերի համար մշակված հատուկ վարկային ծրագրի (այսուհետ` ծրագիր) շրջանակներում տրամադրված վարկերի տոկոսագումարները 2 կամ 3 տոկոսային կետով համաֆինանսավորելու համար Հայաստանի Հանրապետության ֆինանսների նախարարությանը 2013 թվականի 1-ին եռամսյակում հատկացնել 21,500.0 հազ. դրամ` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):
3.Հայաստանի Հանրապետության ֆինանսների նախարարին` 
1) «Բնակարան երիտասարդներին» վերաֆինանսավորում իրականացնող վարկային կազմակերպություն փակ բաժնետիրական ընկերության հետ կնքել փոխըմբռնման հուշագիր.
2) «Բնակարան երիտասարդներին» վերաֆինանսավորում իրականացնող վարկային կազմակերպություն փակ բաժնետիրական ընկերության կողմից ներկայացված հայտերի համաձայն սույն որոշման 1-ին կետով նախատեսված գումարը տրամադրել ծրագրի շրջանակներում համագործակցության համար ընտրված բանկերին և վարկային կազմակերպություններին` կենտրոնական գանձապետարանի կողմից ուղղակի վճարման եղանակով:
Հիմնավորում

Ուսումնատենչ երիտասարդներին աջակցելու և Հայաստանի Հանրապետության գիտելիքի վրա հիմնված ներուժի ամրացման նպատակով մշակվել է Հայաստանի Հանրապետության քաղաքացի հանդիսացող և Հայաստանի Հանրապետության պետական կամ պետական հավատարմագրություն ունեցող բարձրագույն ուսումնական հաստատությունների բակալավրիատի և մագիստրատուրայի ուսանողներին տրամադրվող ուսումնական վարկերի հատուկ վարկային ծրագիր (այսուհետ` Ծրագիր): Ծրագրի հիմնական նպատակն է թեթևացնել Հայաստանի Հանրապետության պետական կամ պետական հավատարմագրություն ունեցող բարձրագույն ուսումնական հաստատություններում վճարովի կարգով ուսումնառող ուսանողների ուսման վարձի բեռը և հարթեցնել ու ավելի գրավիչ դարձնել բարձրագույն կրթություն ստանալու ճանապարհը:
Ծրագրի շրջանակներում ՀՀ կառավարությունը, բացի Բնակարան երիտասարդներին վերաֆինանսավորում իրականացնող վարկային կազմակերպության միջոցով տրամադրված վարկերի գումարի վերաֆինանսավորելուց, պետք է հատկացնի նաև վարկի տոկոսագումարների սուբսիդավորման միջոցները (բոլոր շահառուների համար`  2 տոկոս, իսկ նախորդ մեկ տարվա ընթացքում գերազանց առաջադիմություն ցուցաբերող ուսանողների համար` 3 տոկոս):
Ծրագրի իրականացման նպատակով կատարվել են ուսումնասիրություններ և որոշ կանխատեսումներ ինչի արդյունքում ձևավորվել է հետևյալ պատկերը.
2013 թվականի ընթացքում, 10 տարի մարման ժամկետով` առաջին 4 տարիների համար արտոնյալ ժամկետ (կմարվեն միայն տոկոսագումարները), կտրամադրվեն մոտավորապես 1 մլրդ. ՀՀ դրամ գումարի չափով վարկեր: Տրամադրված վարկերը կունենան 12% տարեկան դրույքաչափ, որի 2%-ը կսուբսիդավորվի Ծրագրի բոլոր մասնակիցների համար, իսկ 3%-ը նախորդ մեկ տարվա ընթացքում գերազանց առաջադիմություն ցուցաբերող ուսանողների համար: Համաձայն կանխատեսումների գերազանցիկները կկազմեն ծրագրի վարկառուների մոտ 15%-ը, որի արդյունքում 2013 թվականին Ծրագրի շրջանակներում սուբսիդիաների տրամադրման համար անհրաժեշտ կլինի 4,500 հազ. դրամ` գերազանց առաջադիմություն ցուցաբերող ուսանողների համար, և 17,000 հազ. դրամ` Ծրագրի մասնակից մնացած ուսանողների համար:
Վերոնշյալ միջոցների հատկացման նպատակով էլ մշակվել Հայաստանի Հանրապետության ֆինանսների նախարարությանը գումար հատկացնելու մասին ՀՀ կառավարության որոշման նախագիծը:      

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության ֆինանսների նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության ֆինանսների նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
